EEE&E&E Eg ISAR BANDEIRA FUIAN

Segunda-Feira, Loron 1 Fulan Jullu tinan 2019,
Sekretariu Estadu Protesaun Sivil, DR. Alexandrino
Xavier Araujo prezide serimonia Isar Bandeira
Nasional, iha Resintu Vila-Verde Dili, hamutuk ho
Diretores Jerais, diretores Nacionais, asesores,
funsionariu Publiku sira no estudantes
estajiarius. Tha Diskursu, Governante VIII Governu
Konstitusional ne’e husu ba ekipa ne’ebe
responsabiliza ba koro, atu bele hananu ho diak
tanba kantiku “Hino Nasional, Hanoin Asuwa’in no
Marcha Funsaun Publika” iha lia fuan ne’ebe reflete ba sakrifisiu asuwa’in sira nian, ne’ebe terus ba
funu naruk hodi ohin loron hetan Liberdade nasional. Tan ne’e husu iha primeira semana kada fulan,

funsionariu sira presija treina hodi hananu ho diak. Iha biban ne’e, Sekretariu Estadu Protesaun Sivil
husu ba Kargus Diresaun no Xefia Sira no funsionarius publikus, asesores no ema hotu ne’ebe
servisu iha Ministeriu Interior atu nafatin hatudu disiplina iha Administrasaun Publika hodi kumpri
prinsipiu Jeral Funsaun Publika ninian. Governante VIII Governu ne’e husu ba Asesores Nasionais liu
liu asesores Internasional sira ne’ebe servisu iha Ministeriu Interior atu bele partisipa mos iha
Serimonia Isar Bandeira Nasional hodi f6 ondra ba Heroi sira. Iha biban ne’e hakarak informa ba
publiku katak ekipa ne’ebe lori Bandeira Nasional husi membru Polisia Servisu Migrasaun, Koro husi
Gabinete Diresaun Jeral Servisu Korporativus, Gabinete Ministru Interior, Gabinete Inspesaun no
Auditoria, Gabinete Asesoria no funsionariu sira. #Fati#.

